
‘ A MIA SQUAGGHIAU … 
 
 

Di prèviti e ddi monaci su’ ttanti 
Li fattarèdhi chi nci sugnu ‘ngiru , 

mancu si sarva , quando veni a ttìru , 
la varètta o la barva di li Santi … 

lu dittu no ssi voli ricordàri : 
<< Stuzzica a tutti e i santi dassa stari >>. 

 
Mma lu fattu chi stàju pe’ ccuntari , 

è ‘nnu  fattu davèru capitàtu, 
lu cuntu , nommu su’ scumunicatu , 

comu lu ‘ntisi , senza saggeràri. 
Vi lu ggìru accussì : Cruci e crucèdha 

Cu’ no mmi cridi pemmu si sgambèda ! 
 

‘Ntra lu pajìsi di conzapapànaru , 
l’acciprèviti ogn’annu s’ammazzava  
‘nu porcedhùzzu di menzu cantàru, 

tantu chi a lu so’ còmmitu abbastava. 
Ogni festa facìa l’affellijàta 

Cu la serva fidata e beneamàta. 
 

Facìa lu capicòdhu e li sozzìzza , 
lu buccularu cu li supprezzàti : 
era sudùri di la sarpedhìzza , 

sordi ch’avìa cogghiùtu e d’accucchiàti. 
Arriva di notti mu si ‘nsonna 

Ca nci ‘mpignàu li vesti a la Madonna ! 
 

‘N’annu , però nci vinni na penzàta : 
misa la nzugna ‘ntra li pignatèdha , 

pemmu nci quagghia aprìu la finestrèdha 
e l’appojàu di fora a la balàta . 
Di fora cu lu friddu  si capisci , 

‘na cosa ch’eni modha si ‘ndurisci.. 
 

La matina s’irgìu mu dici missa  
E l’arba , e a la finestra s’affacciàu , 
ma l’occhii pe lu schiantu , sbidicàu 

vidèndu ca l’avìanu fattu …fissa. 
-- se ‘u Patraternu joca di prestìggiu, 

ccà ndi fac’mu comu ‘i Santi ‘i Riggiu ! – 
 

Cu la suttàna menza sbuttunàta , 
sùbbitu ‘ntra la chièsia scappàu, 
ogn’àngulu cu l’occhi miscitàu 

‘mmenzu a la ggenti ch’era ‘nginocchiàta. 
Davanti a lu Signori fici gutu 

Mu nci faci a ccarcùnu ‘u …mussu ‘mbutu ! 



 
-- Lu Signuri a l’ebbrei mandàu la manna, 

--dissi – e Cristu cu l’acqua fici vinu, 
mma jeu no ssù capaci mu ‘ndivinu 

se ‘a gnzugna misa o frìscu quàgghia o ‘mpanna…-- 
Guardàndu ‘ntra la ‘mpigna ‘i parrocchiani 

Sentìa ‘na mangiasùmi ‘ntra li mani. 
 

senza mu si ‘ndivìna o ‘ndivinàgghia , 
canònacu – nci dissi ‘nu tamàrru – 

vi dicu , e ppenzu certu ca no sgarru , 
ca la nzugna a lu friscu avi mu quàgghia. 

Pàtrima , senza mancu mu lu toccu, 
a lu friscu ‘ndurìa com’ala ‘i stoccu!. – 

 
-- mò chi Cicciu di ciccala parlàu 
Statimi bbeni attenti tutti quanti, 
ccà no nci su’ meràculi di Santi : 

se ‘a nzugna vostra quàgghia, ‘a mia squaggiàu ! 
Mma vi lu ggiùru , pe’ lu Patrèternu, 

se nno la trovu fazzu scarpi ‘i mpernu ! 
 

Tenìti a mmenti ca no mm’affragùgghiu , 
v’aspettu tutti a lu cumpessionàli, 
ccarcùnu lu ‘ncugnèttu cu lu Sali, 

e , ggiùru , ca s’è màsculu lu scùgghiu . 
Vàju a lu ‘mpernu mma no mmi ripèntu , 

cusì moru cornutu , mma cuntentu ! -- 

